
IXLHILAKAT'UTU ALHIQUI JU
ATS'OKNULH JU XIVAN

Ju Xivan najun ni na soknic'a ju is'atsucunti ju
Gayo

1Ju quit'in icmaklhinajun lacatalhavat ju talhi-
laca'anta ju Jesus. Va icmac'amiyan ju uxint'i ji
qui'amigo Gayo. Slivasalh na icmapainiyan.

2]i qui’ amigo ictapainini ju Dios ju milacata ni
k'ox ats'uc'uya'. Chai ju uxint'i ni palai palai t'a'un
ch’apana’ ixchivinti Dios pus 1ctapa1n1n1 ju yuchi
ni vana va chun k'ox cajuna’ ju mi'atsucunti chai
jantu jinta' caxcanin.

3 Slivasalh na xaclhik'achan acsni tamilh ju
qui'alak'avin chai quintajunilh ni vanach lhi-
lac'ap'in ju ixchivinti Dios. Ju yuchi stavasalanti.
Chai tasui ni vasalh lhilac'ap'int'a ju Jesus ni
muct'axt'ui tachi ju najun la'ixchivinti Dios. Chai
yuchach ju stavasalanti.

4 Mati' tu'u' ju palai iclhik'achan. Va yuchi
acsni ick'asmat'a ni tamuctaxtui tachi ju na-
jun la'ixchivinti Dios tachi ju va qui'ask'at'an
ic'alakts'in. Chai ixchivinti ju Dios stavasalanti.

SJiqui'amigonak'ox junavijuuxint'iacsnitu'u'
alhi'akt'ai'ui ju quilhi'alak'avin'an ju tapasatilai
laminchaka' mas jantuch amisp'ai ju yu'unch.

6 Ju yu'unch ta'alacjuni ju vachu' talhilaca'anta
ju Cristo ju ani tavilanalh ni ma na amap'aininin
ju uxinti. Chai na k'ox ju anaviya' ni tu'u'
alhi'akt'ai'uya’ ju yu'unch ixlacata ju lacati. Chai

lhijunch ni chunch ju a'ulht'unin ni tanavini ixl-
hich'alhcat ju Dios.

7Ju yu'unch va lacatam lacatam ta'ucxunt'ajun
nivata'amamispaniputunjulapanacniixlacataju
Jesus. Para jantu tasq'uiniputun lamapainin laca
lacats'unin a'aktaijunti ju jantuca' talhilaca'an ju
Cristo.

8 Pus yuchi lhitasq'uini ni ca'a'aktaiju ju qui-
jnan‘an ju yu'unch ju chunch talhich'alhcatnan.
Ju chunch tachi ju va jun at'ach’alhcatnanauch
ju yu'unch acsni tanajun ju ixchivinti Dios. Chai
yuchach ju stavasalanti.

Va k'aya lai ju Diotrefes

9Ic'ats'oknunita ju mint'a'amachak'an ju talhi-
laca'anta ju Jesus para ju Didtrefes va xak'aich
jumputun ju sia lhiyu'unch. Ju yuchi jantu tu'u'
quintalhiulayan.

10 Chai ni chunch ju lai ju yuchi pus
acsni ac'ananta ac'amapast'ac’aniyach  ju
qui'alak'avin'an ju tuchi navich ju Didtrefes.
Ju yuchi va k'aya najun chai macxcai chivinti
ju xaquintalhichivinan ju quijnan. Chai
jantu va yuchi ju mnavich. Para vachu'
jantu amaklhtayanan ju qui'alak'avin'an ju
tacha'anacha. Chai vachu' jantu alak'a'ini
ju aliin ni cata’amaklhtayanalh. Chai ju
ta'amaklhtayanamputun ju qui'alak’avin'an
pus ju Didtrefes jantu alacasquini ni
camaktak'aixtoklich ju talhilaca'an ju Cristo.

117Jiqui'amigo jantu chunch ju anavit'i ju uxint'i
tachijutanavijuyu'unchjuvamacxcaitalai. Para

chunch anavit'i tachi ju yu'unch ju tanavi ju k'ox.
Ju va tachi macxcai navi jantu mispai ju Dios.

Na k'ox lhilakts'intaiti junita ju is'atsucunti ju
Demetrio

12 Chux julapanacni tanajun ni na k'ox lapanac
ju Demetrio. Chai la'is'atsucunti lana tasui ni
vasalh quiclaca'ita juixchivinti Dios. Chaijuyuchi
slivasalh. Vachu' ju quijnan icnonau ni na k'ox
lapanac ju Demetrio chai ju uxijnan c'ats'ayat'it ni
vas icnonau.

Ju Xivan mac'ami ju ix'amigo

13 Na lhu taxtokni ju xac'ats'oknuniputunan
para jantu acti'ats'oknunin va lacatinta chai laca-
pats'oknu.

14 Vats'alhti iclak'amputunachan chai calac-
chivinauch laca'ucxlacapu'.

15 Ictapainini ju Dios ni jantu calac'alh ju
mi'alhunut. Tamac'amiyan ju qui'amigojni'an ju
ani tavilanalh. Chai amac'amit'achich ju uxint'i
ju pumatamin qui'amigojni'an ju tavilanancha
anch. Ca va yuchach.

